
	DITAELO:

· Badišiša ditaelo ka šedi.

· Lephephe le le arotšwe ka dikarolo tše THARO;  A;  B;  le C.

· Karolo A potšišo 1 e arabja ke balekwa ka moka

· Mo potšišong ya 2 go ditsopolwa tše NNE tšeo o di filwego, araba tše PEDI fela.

· Mo karolong ya B, ge o kgethile ditsopolwa, o tla araba ye telele go karolo C, GOBA ye telele go karolo B le ditsopolwa go karolo C. 


	


	KAROLO YA A 

THETO
POTŠIŠO 1 

Potšišo ya 1 e swanetše go arabja ke baithuti ka moka
	


	Badišiša seretwana se gore o tle o kgone go araba dipotšišo tšeo di se latelago:
	


	
	Tshephišo ya maaka
Nnete gona ngwaga o fedile, re a bona,

Nnete gona le wola o fedile, re a tseba;

Fela therešo ya ditshephišo ga ra e bona,

Tša gago go lahla tše ntši le yona tseba.

Go nna o swana le ngwaga ya go feta,

Mabothakga a sa fetwa ke bošaedi,

Go impshafatša ga se wa be wa phetha,

Mabošaedi a gago e ka se tsoge e le dinaledi.

Ka ge tše mpe o paletšwe ke go di lahla,

O sa itshwenyetšang, ngwana wa mong wa ka

Tše botse o ganne ge di go hlahla?

Ngwako wa ka le nna ke šitilwe ke go o swiela, thaka.

A re itlhobogeng, go impshafatša re paletšwe,

Ka mo gobe re šetše re ikweditše.

Matsepe O.K., Molodi wa Thaga, 1978, Letl. 14


	3

6

9

12


	


	1.1
Sereto se ke sa mohuta mang?
	(1)


	1.2
Efa paterone ya morumokwano yeo e tšwelelago seretong se.

1.3
Na sereti se šupa eng mothalothetong wa 14?

1.4
Ka methaladi ye MERARO efa moko wa sereto se.
	(2)

(2)

(5)

[10]


	POTšIšO 2 

SENAKANGWEDI 5 – D.M. Mampuru
Araba ditsopolwa tše pedi fela.  Dinomoro tša gago di sepelelane le tša ditsopolwa tše o di kgethago.
2.1
Badišiša setsopolwa se ka šedi gore o tle o kgone go araba dipotšišo.
	


	
	Ke Mmopi a kwelego sello sa ka.

O mpone ge ke dutše magala, a ntšhokela;

O mpone ge ke tšholla ya madi mahlong, a se rate;

Lehono ge a sepetše, go lokile!

Le ge ba re maropeng go a boelwa, nna ke a gana!

Gobane ya boela pitšeng, e swanetše go no swa.

Ge e le ka Nteki gona, ke nwele meetse, ke lebogile!

Lehono ge a sepetše, go lokile!
	3

6
	


	2.1.1
Bothata bjo bo tšweletšwago ke sereti mo ke bofe?

2.1.2
Ge o be o le sereti o be o tla dirang gore le phele setho?  Efa kgopolo ya gago.

2.1.3
Ge o bona Mmopi o kwele sello sa sereti bjang?

2.1.4
Sekafoko se:  “tšholla ya madi mahlong” se šupa eng?

2.1.5
Ke poifo efe yeo sereti se nago le yona mo mothalothetong wa boselela?

2.1.6
Efa mehlala ye mebedi ya poeletšo yeo e tšwelelago ditemathetong tše.

2.1.7
Ntšha mohlala wa morumokwanobedi wo o tšwelelago ditemathetong tše, o be o fe medumo yeo.

2.1.8
Na o kwana le sereti ge se re “ge a sepetše go lokile”?  Efa boikgopolelo bja gago.

2.1.9
Sereti se šupa eng ka seema se se tšwelelago mothalothetong wa 5?
	(2)

(2)

(1)

(1)

(2)

(2)

(2)

(2)

(1)

[15]


	2.2
Bala ditemana tše ka šedi o kgone go fetola dipotšišo tše di latelago:


	
	Basadi ba ile ba mpona ba itia dinxa ba sa fetše.

Dinxa ba di itia ba na le barwedi ba bona,

Dihlogo ba di bolaiša go tšokotšwa.

Ba re ka wa go ja bogobe.

Ye e ka ratago nna kgarebe e itirela morwalo,

Gobane ge swahlana e tšeatšea e tla nnyaka e sa fetše,

Ka ge go thwe bja ka boso bo pipa seetša sa lebone bošego.

Ba ntebetše nna ntshororo ya lesogana,

Lapeng la mohumi ka gata ka fihla,

Ka hwetša wa mohumi ngwana’ sephelakamaswi le nama,

Yo bja gagwe botse bo ntšhago botse lefeela,

Ka re ke re nkamogele ke fihlile,

Ke noka ye kgolo Lekwe mamarwale ke a tšea,

Sa badimo le batho sebotse sa re

Di tloge di kwetše letswai tša gago ditaba.
	3

6

9

12

15
	


	2.2.1
Ke ka lebaka la eng basadi ba itia dinxa ge ba bona Molebaleng?  Efa dinthla tše pedi.

2.2.2
Ge o be o le lekgarebe o be o tla rata eng ka Molebaleng?

2.2.3
Mantšu a “di kwetše letswai” a ra go reng?

2.2.4
Tsopola mothalotheto wo o tšweletšago pheteletšo.

2.2.5
Ntšha mothalotheto wo kelelathalo (enjampmente) e tšwelelago go wona.

2.2.6
Sereti se šomišitše sekapolelo mo mothalothetong wa 15 go tšweletša eng?

2.2.7
Na o bona e le tshwanelo go rata motho go ya ka dipopo tša gagwe?  Efa kgopolo ya gago.

2.2.8
Ka methaladi ye MERARO efa moko wa sereto se.
	(2)

(2)

(2)

(1)

(1)

(2)

(2)

(3)

[15]


	2.3
Bala temana ye e latelago, o tle o tsebe go araba dipotšišo ka morago: 


	
	Se mo segeng ke motho,

O belegwe ke batho,

A hloka mahlatse bja ka nna le wene,

A diila maru a lerato le tlhokomelo,

Goba ba mmelegi ba hlalane

Ba se sa tšeelana mello,

Ba mmolaiša phefo ya kgakanego,

A itira setseketseke,

Goba a fetwa ke riba la bophelo.
	3

6

9
	

	
	O fetogile mohlaki,

A nyentšha bontši,

A nkgela meloko boka podile,

Phetšong a ingala,

A ba mohlokaboyo mošiabatho.
	12
	


	2.3.1
Maikutlo a sereti ke afe mabapi le motho ya a retwago fa?  Tiiša karabo ya gago ka go tsopola go tšwa seretong.

2.3.2
Tsopola mothalotheto wo o tšwelatšago gore seretwa se be se iphetošitše lešilo.

2.3.3
Efa mabaka a mabedi ao a gapeletšago batho go šišingwa motho yo.

2.3.4
Tlaišego ya bana e ka thibelwa bjang gore bana e se be ditšwaditlhabelo?  Efa boikgopolelo bja gago.

2.3.5
Ge o bona ke tshwanelo gore ge motho a na le mathata a ingale?  Ntšha kgopolo ya gago.

2.3.6
Ntšha dika methalothetong ya 4 le 6 o be o laetše tšhomišo ya tšona.
	(2)

(1)

(4)

(2)

(2)

(4)

[15]


	2.4
Bala ditemana tše latelago, gomme o arabe dipotšiso tše di di latelago:


	
	Tsela e išago seding, ke wena!

Tsela ya go leba bokamosong, ke wena!

O mohlahli le moeletši setšhabeng!

O mohlala bile o lebone lefaseng!

O rwele dihlogwana tše dinanana magetleng.

O ikanetše go direla Mopedi tše kgahlišago.

O ikgafetše go hlabolla lefase ka sebele.

Re a go reta, mofahlošadifofu faseng.
	3

6
	


	2.4.1
Mošomo wo o dirwago ke seretwa ke ofe?

2.4.2
Efa mabaka a mabedi ao a dirago gore sereti se swantšhe seretwa le:  tsela le lebone

2.4.3
Ntšha dikapolelo mo methalothetong ya 1 le 4 o be o fe tšhomišo ya 
tšona.

2.4.4
Na o kwana le sereti ge se re seretwa se fahloša difofu?  Fahlela karabo ya gago.
	(2)

(4)

(4)

(1)


	2.4.5
“Dihlogwana tše dinanana” ke eng?
	(1)


	2.4.6
Efa neelano ya mahlalošagotee go tšwa temathetong ya mathomo.

2.4.7
Ntšha maikutlo a gago mabapi le motho yo a retwago fa.
	(2)

(1)

[15]


	PALOMOKA YA KAROLO YA A:  10 + 30 :
	[40]


	KAROLO YA B 

TERAMA
Araba potšišo e TEE karolong ye.  Ge o kgetha ditsopolwa, o swanetše go araba ye telele go karolo C GOBA ge o kgetha ye telele o swanetše go araba ditsopolwa go Karolo C.

POTŠIŠO 3

A MO SWINA NGWANANA’ THAKANA – M.S. SERUDU
	


	3.1
Badišiša ditsopolwa tše ka šedi gore o tle o kgone go araba dipotšišo tše di di 
latelago:
	


	Setsopolwa A:


	
	Segola
	:
	Aretse!  Nna ga ke bone gore mokgalabje yola re tla mo sokolla.  Ba šetše ba mo iteile ka lekobe la ntepa.


	

	
	Modupi
	:
	Ašii!  Ga go boloi mo.  O dira ka boomo.  Re swanetše go mo laetša tsela.  Na wena o bona nke re swanetše go yo nyaka mediro gonabjale?


	

	
	Segola
	:
	Ee.  Gape o re rakile ka kua lebenkeleng la gagwe.  Re ka se šome ka go lona a sa rate.


	

	
	Modupi
	:
	(O šišinya hlogo):  Eya!  Motho yola wa gore bophelo ke semphekgo o opile kgomo lenaka. Šebo bo a re fetogela.  Nna le wena re gotše.  Bana ba bešo ba tlo dira bjang?  Ke tšharelo fela.


	

	
	Segola
	:
	Ao ke masetlapelo warra.  Le go ba hlalosetša motho ga a tsebe gore o tla ba thoma kae a feleletša kae.


	

	
	Modupi
	:
	Sekolong gona ba tla hlwe ba išwa ke mang?  Mma ga a šome le rena ga re sa šoma.  O tla be wa kwana le nna ge ke re a re ba kopantšhe re bolele nabo.
	


	3.1.1
Segola o šupa eng ge a re ba mo iteile ka lekobe la ntepa?

3.1.2
Seo Segola a se bolelago ka go 3.1.1 o a dumela gore se ka direga?  Efa kgopolo ya gago.

3.1.3
Ge o bona ke ka lebaka la eng Lekope a rakile barwa ka lebenkeleng?

3.1.4
Ge o be o le morwa wa Lekope, bothata bjo o be o tla bo rarolla bjang?

3.1.5
Ke legato lefe leo le tšerwego ke barwa ba Lekope morago ga mo?

3.1.6
Go ya ka setsopolwa se, efa semelo sa Modupi.
	(1)

(1)

(2)

(2)

(2)

(2)


	Setsopowa B:


	
	Lekope
	:
	(Ka kgegeo)  Eya!  O mogologolwana, moisana tena.  O ntaya bjalo ka ge nke o laya morwago wa lethatše.  Ke tla tseba ka eng gore le ntakane le rata go mpheleletša le šale le eja lehumo le la ka?


	

	
	Thomo
	:
	(O a mo rapeletša) Hle, Malope, a re se fošane ka mantšu.  Ke kgopela fela gore o mpotše ge e le gore o tla kgona go ba gona ka moswane mantšiboa.  (Go kokota motho mojako.)  Motho šoo o a kokota, mmone mogolle.  (Lekope o a tšwa o leba lebating, o a le bula, o hwetša e le Mmatlala.  Lekope o tšwela ntle, o a le tswalela.)  E swanetše go ba yena mmalegogwana wa ntshe yena yola.  O reng a dio tsena a myemyela ka tsela ye?  Ruri mogolle o wetše mo.  Ga go ngaka, ba swanetše ba mo tlile ka phefong.  O tla šomela bona bophelo bja gagwe ka moka.  Ai.  Mehlolo ga e fele.  Gape yo yena e ka ba mosadi wa morwagwe.  O tla kgonana le dinyakwa tša bafsa ge e šetše e le molora bjalo?  Banna le bona re lakwa ke maikutlo … (Lekope o bula lebati, o a tsena, o a le tswalela.)
	


	3.1.7
Lekope le Thomo ba boledišana ba le kae?

3.1.8
Efa lebaka leo le gapeleditšego Thomo go ikgaša lefelong le.

3.1.9
Go fošana ka mantšu ke go dirang?

3.1.10
Thomo o re ”yo yena e ka ba mosadi wa morwagwe”.  Bothata bjo bja ‘bosugar daddy’ bo ka fedišwa bjang ge o bona?

3.1.11
O bona ketelo ya Thomo e ile ya mo tšwela mohola?

3.1.12
Fa mehlala ye MERARO go tiišetša mantšu a Thomo ge a re “o tla šomela bona bophelo bja gagwe ka moka.”
	(1)

(1)

(2)

(2)

(2)

(3)


	Setsopolwa C:


	
	Mologadi
	:
	E swanetše go ba Modupi le ragwaneago.  Ke mo romile mesong gore a yo mpiletša yena.  (Go tsena Modupi o šetšwe morago ke Thomo.)  Ao, ke lena batho ba?  Gona o go hweditše sekgauswi.


	

	
	Thomo
	:
	O hweditše e le gona ke rego ke a tšwa.  Le ntšhošetšang, Ngwatomosadi?


	

	
	Mologadi
	:
	Ke tšona tšeo Modupi a go begetšego tšona.  Warrago o diphateng o dukulogwa ke phiritona.  Bohloko ke gore ga go yo a mo hlolago e sa le a tlišwa moo a idibetše.
	

	
	Thomo 
	:
	(O maketše) Matladi a Mošate!  Na ngwanenyana yoo o sehlogo bjang?
	

	
	Mologadi
	:
	Ke moloi, a ka go bolaya tadi e amuša tatšana.  (Setunyana.)  Segola le yena šo o tlile ka tše dingwe.
	

	
	Thomo 
	:
	(Ka kgakanego) Ke dife tšeo bjale?
	


	
3.1.13
Lapa la Lekope le tsebile bjang gore o diphateng o a babja?


3.1.14
Ka methaladi ye MERARO, hlaloša seo se hlotšego bolwetši bja Lekope.
	(1)

(3)


	3.1.15
Ge o be o le Mologadi o be o tla kwela Lekope bohloko?  Fahlela maemo a gago.


3.1.16
Ke ditaba dife tšeo Segola a ba boditšego tšona?  Efa dintlha tše PEDI.
	(1)

(2)


	3.1.17
Ke legato lefe leo ba le tšerego morago ga poledišano ye?


3.1.18
O ithuta eng ka moanegwa wa go swana le Lekope?
	(1)

(1)

[30]


	GOBA
	


	3.2
Tiragatšo ya go hlamega e bapalega sefaleng.  Na o bona eka Serudu o etše 
taba ye hloko ge a hlama tiragatšo ye?  Re alele!
	[30]


	PALOMOKA YA KARALO YA B:
	[30]


	KAROLO YA C 

PADI

Araba potšišo e TEE fela karolong ye.
POTŠIŠO 4

NNETE FELA – M.A. KEKANA
	


	4.1
Badišiša ditsopolwa tše di latelago ka šedi gore o tle o kgone go araba 
dipotšišo tše di di latelago:
	


	Setsopolwa A:


	
	Lentha la Ariel le ile la dira gore bašomedi bao ba

babedi ba retologe go mo lebelela.  Gomme

lebakeng le ba dirago bjalo kua mojako go ile gwa

tsena mošomedi yo mongwe gape wa kantorong tše.

O be a tsena a etetšana le lekgarebe la seema-kadinao

le le swana la go bogega.  Mohuta wa makgarebe a o hwetšago

diswantšho tša ona di kgabišitše maphephe a apešago dimakasine.

mošomedi yo a nago nalo o be a tsena ka mokgwa wo

nkego o etetša morwedi wa kgoši.  Ba be ba bolela gomme

myemyelo ye a e neago lekgarebe leo e be e le ya motswako wa

tlhompho le kgahlego.  Bobedi bja bona ba lebile thwii moo.
	


	
4.1.1
Ke eng seo se selekilego Ariel?
	(2)


	4.1.2
Ariel o be a tlile go dirang lefelong le?

4.1.3
Leina la lekgarebe le go bolelwago ka lona mo temaneng ye ke mang?

4.1.4
Bothata bjo bo ukangwago mo temaneng ye o bona bo ka fedišwa bjang?

4.1.5
Morago ga fa bašomedi ba ba ile ba dira eng?

4.1.6
Kekana o tšweletša bjang bofokodi bja mošomedi yo a thušitšego lekgarebe le?
	(2)

(1)

(2)

(2)

(2)


	Setsopolwa B:


	
	O fihlile a re go bona:  “Banna ba gešo, nna ke le tsebiša gore

ke paletšwe ke morwediaka.  Ke lekile go mo sokolla fela o gana

go kwešiša.  Ga se sengangele fela, o fetogile moradia le lenaba

la rena.  Ke emiša diatla ka yena.  Nka se kgone, le lena le ka

se kgone.  Ke re a a dirweng ka mokgwa wo o swanetšego

bahlanogi.  Tlhologelo ya ka ye kgolo ke go bona polokego ya sindikheithi.  Ke be ke mo rata kudu yola morwediaka, fela ke rata polokego ya rena le go fetiša.  Ke neetše morwa pele ka lebaka lona le, mme bjale le ka Bubbles ke re, dirang ka yena ka mo go swanetšego.”
	


	4.1.7
Efa lebaka leo le gapeletšago Noko go bolela ka tsela ye.

4.1.8
Bubbles o be a le kae lebakeng le?

4.1.9
Morwagwe o be a dirile eng ge a neelwa sindikheithi?

4.1.10
Morwa wa Noko o ile a felela kae?

4.1.11
Na polelo ye e ile ya tšwela Noko mohola?

4.1.12
Ge o be o le lelokong la sindikheithi o be o tla kgolwa seo Noko a se bolelago?  fahlela.
	(2)

(1)

(2)

(2)

(2)

(2)


	Setsopolwa C:


	
	Ariel o ile a mo thuša go ema a mo dudiša setulong.  Madi a

be a ela le sefahlego a bile a gašitše diaparong tša gagwe.

Ariel a mo tlogela a ya go tutetša meetse a gore a tle a 

hlape.

Ge a sa ile Bubbles a šala a hwetša sebaka sa go nagana ka

se se ka mo thušago go phonyokga tshekišo ya Ariel.  O be a tseba

gore ge a seno fetša go iphumola madi a Ariel o be sa tlilo

tsošološa go mo sekiša.
	


	
4.1.13
Ka methaladi ye MERARO, hlaloša seo se hlotšego kgobalo ya 


Bubbles.


4.1.14
Ke eng seo Bubbles a bego a se sekišwa?

4.1.15
Ditaba tšeo Ariel a bego a leka go di fatolla o be a di gamotše bjang?  Efa dintlha tše THARO.

4.1.16
Ka methaladi ye MEBEDI hlalosa ka fao Bubbles a phonyokgilego 

tsheko ye ka gona.
	(2)

(1)

(3)

(2)

[30]


	GOBA
	


	4.2
“Le ge o ka e buela leopeng magokobu a tla go bona.”  Tiišetša kgonthe ya 
seema se ka go laetša kgato ka kgato ka fao bobe bja paditseka ye bo 
utollwago ka gona, o fela o rothetša ka mehlala ya maleba.
	[30]


	PALOMOKA YA KAROLO YA C:
	[30]


	PALOMOKA:
	100








P.T.O.


